
Ny hasin’ny firenena

Voahosihosy raha fifidianana

tsy madio no hatao

Ny Valosoa sy fakafaka

Tontolon’ny fanaovan-gaazety

Simbain’ny ministra Lalatiana

Simba ny tontolon'ny asa
fanaovan-gazety amin'
izao fotoana, hita sy tsapa
fa ny fanaovan'ny ministra
Lalatiana tsinontsinona
ireo namana mpanao ga-
zety amin'ny haino aman-
jery sy gazety an-tsoratra
maro samihafa, no tena
anton'izany, ao ny fijerena
mitongilana ataon'ny mini-
sitra, ny halako bika tsy
tiako tarehy ary ny tena
olana dia ny tsy fanajana
intsony ny holafitry ny
mpanao gazety (OJM )
manao fampandehanan-
draharaha ary miezaka
hatrany amin’ny fanatsa-
rana ny tontolon’ny asa
fanaovan-gazety. Mazava
ankehitriny, fa mitsabaka
diso tafahoatra amin'ny
asan'ny holafitra ny mini-
sitra, ka tsy mitetika afa-
tsy ny tombotsoany sy ny
antokony sy ny ho aviny,
fa tsy mijery ireo namana
mbola mitantana sy ma-
nan-kery, fa dia mitetika
ny hanova io holafitry ny
mpanao gazety io, mba
ho mpiray tetika ara-poli-
tika aminy avokoa, ka ha-
hafahany manendry izay

Baolina kitra

Mitanila ny ministeran’ny tanora sy ny fanatanjahantena
Nanainga omaly alarobia
15 Septambra 2021 tola-
kandro, ireo mpilalao bao-
lina kitra avy amin’ny
CFFA ( Centre de Forma-
tion de Football d’Ando-
haranofotsy), hiatrika ny
lalao famerenana amin’ny
Kabwe Wariors avy any
Zambia, izay hatao amin’
ny alahady  19 Septam-
bra 2021, any Lusaka  no
ho tanterahana ny fihao-
nana. Nihazo an’i Addis-
Abeba aloha ireo mpila-

lao, ka natory tany omaly
alina, androany  maraina
vao namonjy an’i Lusaka,
tsiahivina fa nirava ady
sahala samy tsy nisy ni-
toko ny roa tonta tamin’ny
lalao mandroso notante-
rahina tetsy Mahamasina
ny alahady 12 Septambra
2021 teo.
Marihana fa ny Minisite-
ran’ny Tanora sy ny Fana-
tanjahantena  no niantoka
ny sarandalana, sy izay
mety ho lany any antoe-

rana. Ny tenan’Ingahy Mi-
nisitra mihitsy no nanam-
bara sy nanolotra izany
fanampiana izany , ary
mbola nampiana tsodrano
ihany koa.
Tsy misy maharatsy ny fa-
nampiana ireo solontena
malagasy miatrika lalao
iraisampirenena, saingy
tsy rariny kosa ny fitani-
lana ataon’ireo mpitondra,
satria ny AS ADEMA koa
dia anisan’ireo tokony hi-
solotena antsika mala-

gasy amin’ny fiadiana ny
amboaran’i Afrika, kanefa
dia tsy afa-nandeha satria
tsy nanana ny ho entima-
nana, ny mpitondra etsy
andaniny tsy te hahalala,
izao anefa dia mahita vola
ny minisitera satria eki-
pan’Ingahy Tôta, izay avy
amin’ny antokon’ny fiton-
drana, ity ekipan’ny CFFA
ity.
Ny  fampidirana resaka
politika no nahasolafaka
ny ekipampirena mala-

gasy amin’ny baolina kitra,
tamin’ireo lalao roa na-
taony, izao indray dia
mbola asisika ihany io
fomba mamohehitra io.
Enga anie ka tsy hisy fian-
traikany amin’ny lalao fa-
merenana hatao any
Lusaka, ny fomba ratsin’n
y fitondrana. 
Ny Gazety Ny Valosoa
Vaovao dia mirary soa ha-
trany ireo solontena mala-
gasy hahazo fandresena .

Ny Valosoa

Depiote Fetra Antananarivo faha-5

Mandrebireby vahoaka koa ny ministra Imbiky herilaza
Mandrebireby vahoaka
ihany koa amin’izao fo-
toana ny ministry ny fitsa-
rana Imbiky Herilaza, hoy
ny depiote Fetra Ralambo-
zafivololona voafidy tamin’
ny aantoko TIM tao amin’
ny Boriboritany faha- V eto
Antananarivo Renivohitra.
Nifindra any amin’ ity mini-
sitry ity ihany koa ilay we-
rawera, na fisehosehoana,
hoy ity olom-boafidy ity,
raha ny fihe- tsika izay na-
sehony, tamin’ny filazana
fa homena ireo olona tratry

ny kere any Atsimo ny ka-
ramany 3 volana. Izay mi-
dika ho fandrebirebena
saim-bahoaka ihany ny ta-
haka izao, hanaovana
tampi-maso azy ireo. Sa-
tria tsy izany no tena an-
drasan’ny vahoaka amin’
ny mpanantateraka, fa ny
fampandrosoana ny fire-
nena. Ny fieritreretana ny
vahoaka, mba hanana fiai-
nana tsaratsara kokoa
amin’alalan’ny fitadiavana
, fihariana mitohy sy maha-
ritra no tokony hataon’ny

mpitondra hoy ity solom-
bavambahoaka ity. Koa
dia mandiso fanantenana
tanteraka ny fihetsik’ity mi-
nisitra ity, fa vao tafiditra
tao amin’ny fitondrana dia
nahazo volon-tany, ilay
loko volomboasary, ka se-
rasera sy ny werawera no
lasa betsaka. Misy fetrany
anefa ny fahefan’ny sera-
sera, satria tsy ampy itan-
tanana ny firenena izany,
hoy ihany ny depiote Fetra.

Niaina

Fanoherana

Morondava ny manaraka, tsy mihemotra ny rMDM

N
itafa tamin’ny mpa-
nao gazety tetsy
Bel’Air Ampandrana

omaly, ny mpitarika ny
RMDM. Fantatra tamin’
izany fa tsy hihemotra ity
vondrona mpanohitra eto
Madagasikara ity mano-
loana ny ramatahora sy
ny antsojay ataon’ny mpi-
tandro filaminana sy ny fi-
tondrana. Nitondra teny
omaly io Pasitera Edouard
TSARAHAME. Mahaka-
sika ny zava-misy tany
Antsirabe, fampihoroho-
roana tanteraka amin'ny
olona tsy mitovy hevitra
aminy no nataon'ny mpi-
tondra. Nisafidy ny hame-
traka jadona ny mpitondra,
ka amin'ny anaran'ny
RMDM iray manontolo dia
manameloka tanteraka ny
jadona tadiavina hape-
traka eto amin'ny firene-
na. Ianareo no mitondra
ny haizina eto amin'ny fi-

renena, fa izahay kosa hi-
tondra ny fahazavana hoy
Pasitera Edouard. Izahay
tsy hijanona amin'izao int-
sony, fa hiroso mandra-
paha-tanteraka ireo fehin-
kevitra nivoaka tamin'ny
23 sy 24 jolay teny amin’
nyBy Pass, ary io no va-
haolana hitan'ny maro na

dia tsy mety aminareo
aza, hoy ihany ity pasitera
mpanao politika ity. Amin'
ny 1 Oktobra ho avy izao
dia hidina ny Morondava
ny RMDM, ary manasa
anareo mpitandro filami-
nana hiaraka aminay, sa-
tria izay alehanay dia
misy anareo daholo hoy

izy nanohy ny teniny. Eke-
nay ny fisian'ny mpitandro
filaminana, fa tsy ekenay
ny hanaovana azy ireo ho
herim-pamoretana. Ny ra-
matahora nataon’ny mpi-
tondra dia nisy fiantraika-
ny amin’ny toetsain’ny va-
hoaka ary hita taratra iza-
ny tany Antsirabe tamin’
ny hetsika RMDM. Raha
ny zava-nisy anefa dia
hita taratra tao ANTSI-
RABE ny fahavononan’ny
vahoaka, saingy very fa-
nahy mbola velona izy
ireo nohon’ny ramatahora
nataon’ny mpitondra.
Hiaro ny vahoaka sy ny
fananany, no tarigetra sy
filamatry ny mpitandro fi-
laminana, saingy ny fa-
nenjehina ny mpanohitra
no asa ataony, ho se-
trin’ny fanakaraman’ny
vahoaka azy.

Isambilo

Mila manamafy ny hetsika ataony ny mpanohitra
raha te hisoroka ny tsy iverenan’ny trangan-javatra
tamin’ny fifidianana ny 2018 sy 2019. Samy mibaby
ny vokatr’ izany amin’izao fotoana izao, na ireo nifidy
ny olona eo amin’ny fitondrana ankehitriny, na ireo
niezaka ny tsy hahalanian’ireo. Iaraha-mahita ny tsy
fahombiazany na dia miseho mihetsiketsika etsy sy
eroa aza mitaingina ny vavaasa nataon’ny mpiton-
dra teo alohany. Namaky bantsilana sy nanao am-
pamoaka izany indray tamin’ity herinandro ity ny
olona eo anivon’ny antoko miara-dia amin’ny filoha
Rajaonarimampianina. 
Tsy tokony hohadinoina velively ny trangan-javatra
tamin’ireo taona ireo momba ny fifidianana, ka na-
nakonana ny fahamarinana tsy hiseho masoandro
ho fanta-bahoaka. Anisan’ny voalohany misonga-
dina amin’izany ny tsy fahamarinan’ny voka-pifidia-
nana. Niseho izany tamin’ny faritra sy toerana maro,
ary nisy tena nampiteny ny moana mihitsy. Saika
noezahan’ireo mandala ny fahamarinana nampaha-
fantarina ny vahoaka teny anoloan’ny Lapan’ny ta-
nàna izany, fa nihazakazahana nanaovana herisetra
sy noraofina ireo fitaovana nampiasaina tamin’izany.
Teo ihany koa ny resaka “doublon” marobe, izay no-
hamafisin’ny mpikambana iray teo anivon’ny Ceni
ny fisiany. Niaraha-nahita ny nanaovana io olona io
sy ny niafaràny. Nisy ihany koa, olona niteny avy
anatin’io vaomiera io ny momba ny fitaovana ampia-
sain-dry zareo tamin’ireny izay manahirana ihany. 
Ankoatra ireo, teo amin’ny voka-pifidianana, raha tsy
horesahana ny tsy milamina araka ny fahitan’ny
mpanara-baovao azy, dia mahavariana ny tsy na-
merenana ny fifidianana tamin’ireo toerana maro,
toy ny tao amin’ny kaomina Moramanga. Momba ny
fifidianana ben’ny tanàna io. Ary fantatra fa maro ny
kaomina tsy manana ny ben’ny tanànany hatra-
min’izao. 
Maro ny tranga tsy milamina amin’io seha-pifidia-
nana io. Ho an’ny mpanadihady dia mifandray ten-
dro ny mpitondra, ny eo anivon’ny Ceni, ary ny
Fitsarana Avo momba ny Lalampanorenana. Maha-
lala izany ary manana ny heviny ny olom-pirenena
momba ireo. Ankehitriny dia sadasada manan-tso-
ratra ny zava-misy eo amin’izy ireo. Efa nisy nam-
piaka-peo ny antoko na fikambanana, izay nitsinjo
fa mampanahy ny amin’ny fifidianana amin’ny ho
avy. Misy sahady ny “ahiahy tsy ihavanana”, mbola
firy taona aty aloha sahady. Manahy sao hiverina ny
paipaik’ady samihafa entina mandrombaka ny fahe-
fana. Raha tena mandala na mba mihevitra ny ha-
merina ny fahamarinana izao fitondrana izao dia
mila ezahina marina ny hanàla izany ahiahin’ny
olom-pirenena izany amin’ny alalan’ny fihetsika na
fiteny ary indrindra fepetra raisiny. Fa hihodinkodina
eto fotsiny tsy hisy fivoarana mazava sy fandro-
soana misongadina ny firenena raha miverina ny
zava-nisy teo aloha. Tsy hahasoa ny firenena izany.
Anjaran’ny mpanohitra ny mitady ny fomba tsy ive-
renan’izany intsony, fa handeha amin’ny mangara-
hara sy amim-pahamarinana ary am-pahamen-
drehana ny fifidianana izay hotanterahany eto
amin’ity firenena ity. Amin’izay ho voatandro ny ha-
sin’ny firenena. 

Sôh’son

Ny depiote Fetra, avy amin’
ny antoko TIM, ao amin’ny 

Boriboritany faha-5.

Ny tafa tamin’ny mpanao gazety nataon’ny RMDM tetsy
Bel’Air.

olon-tiany amin'ny solon-
tenan'ny mpanao gazety
eny amin 'ny CENI ohatra,
sy hahazoany manova
ireo tsy tiany eo amin'ny
haino aman-jerim-panja-
kana ihany koa. Ny 16 ok-
tobra 2021 ho avy izao
moa no voalaza sy  nam-
baran'ny minisitra, fa ha-
natanterahana ny fifidia-
nana izay ho filohan'ny
holafitra vaovao, sy ireo
mpikambana marobe mi-
isa 94 ao amin'ity holafitra

manara-penitra hafakely
ity, sy hanimbana ny la-
zan'ireo mpitantana mbo-
la am-perin'asa tarihin'i
Gérard Rakotonirina.
Ataon’ity mpitantana ny
ministeran’ny serasera ity
koa, ny fanimbana ny ka-
ratra, izay efa nanomboka
tamin'ny taona 2018
ary mbola manankery ha-
tramin'ny taona 2022. La-
zaina fa 1500 mahery
kely ireo afaka hifidy, izay
tsorina fa vaovao eo

amin'ny tontolon'ny asa
an-gazety amin'ny anka-
pobeny, misy tsy nianatra
momba ny serasera akory
na journaliste fantôme, no
betsaka, fa ireo efa ela
niasana, ampy traikefa
dia tsy te-handray anjara,
noho ny tsy rariny kasain-
dRamatoa minisitra atao
amin'izany, ka mahatonga
ny OJM hilaza hoe: esory
amin'ny toerany sao ha-
mimba ny fitondrana.

Beharo


